
HUDUDLARNING MOLIYAVIY-
INVESTITSION SALOHIYATINI 

OSHIRISHNING NAZARIY VA 
AMALIY JIHATLARI

Xamidova Faridaxon Abdulkarim qizi
Toshkent moliya instituti,

“Xalqaro moliya-kredit” kafedrasi dotsenti, i.f.d.

Annotatsiya: Maqolada hududlarning moliyaviy-investitsion faolligi va salohiyatining dolzarb masalalari tafsilotli tarzda 
tahlil etilgan. Hududlarning moliyaviy-investitsion faolligi va salohiyatining mohiyati nazariy jihatdan o‘rganilgan va uning 
ahamiyati iqtisodiy nuqtayi nazardan tavsiflangan. Hududlarning moliyaviy-investitsion salohiyati tarkibi, moliyaviy-inves-
titsion salohiyatning tizimli modelini ishlab chiqishdagi asosiy jihatlar ishlab chiqish zarurligi belgilangan.

Kalit so‘zlar: hududlar, moliyaviy-investitsion faollik, iqtisodiy xavfsizlik, hududlar salohiyati, indikator, baholash tizimi, 
iqtisodiy o‘sish, dinamik rivojlanish, talab va taklif, iqtisodiy munosabatlar, axborot almashinuvi.

Abstract: The article analyzes in detail current issues of financial and investment activity and the potential of the regions. 
From a theoretical point of view, the essence of financial and investment activity and the potential of regions is studied, its 
significance from an economic point of view is described. The need to develop the financial and investment potential of 
the regions and to develop a systemic model of financial and investment potential has been identified.

Key words: regions, financial and investment activity, economic security, regional potential, indicator, assessment system, 
economic growth, dynamic development, supply and demand, economic relations, information exchange.

Аннотация: В статье подробно анализируются текущие вопросы финансово-инвестиционной активности и потен-
циала регионов. С теоретической точки зрения изучена сущность финансово-инвестиционной активности и потен-
циал регионов, описано ее значение с экономической точки зрения. Определена необходимость развития финан-
сового и инвестиционного потенциала регионов, разработки системной модели финансового и инвестиционного 
потенциала.

Ключевые слова: регионы, финансово-инвестиционная деятельность, экономическая безопасность, потенциал 
регионов, показатель, система оценки, экономический рост, динамичное развитие, спрос и предложение, эконо-
мические отношения, информационный обмен.

K I R I S H
Har bir mamlakat o‘zining iqtisodiy rivojlanishini ta’minlashda bir qancha omillarga e’tibor berishini kuza-

tish mumkin. Bu borada, mamlakatning muhim iqtisodiy salohiyatiga ta’sir etuvchi omillardan – hududlarning 
moliyaviy-investitsion faolligini va salohiyatini oshirish hisoblanadi. Mazkur yo‘nalishda hududlarning moliyaviy 
barqarorligi va investitsion faolligini tavsiflovchi ijtimoiy-iqtisodiy tizimlar mavjud. Shu ma’noda, ushbu ijti-
moiy-iqtisodiy tizimlarni barqaror faoliyatini ta’minlash moliyaviy-investitsion faollikni oshirishda o‘zining alohida 
o‘rniga ega ekanligini ta’kidlash lozim.

Hozirgi kunda hududning moliyaviy barqarorligi kategoriyasi yangi bo‘lishiga qaramay, tarkibiy ele-
mentlarning turli-tumanligi va amaliy ahamiyati bilan ko‘plab iqtisodchilar e’tiborini tortmoqda. Uning mazmuni 
iqtisodiyot o‘rganuvchi deyarli barcha obyektlar – resurslar, ishlab chiqarish, ijtimoiy soha, aholini va bosh-
qalarni o‘z ichiga oladi. Bu yo‘nalishdagi tadqiqotlarda moliyaviy oqimlarni boshqarish muammolari va umuman 
hududning moliyaviy holati, uning natijasi o‘laroq, hududning barqaror faoliyati uchun moliyaviy barqarorlikning 
chegara qiymatlari ko‘rsatkichlariga erishish imkoniyatlariga alohida e’tibor beriladi.

M A V Z U G A  O I D  A D A B I Y O T L A R N I N G  T A H L I L I
Fikrimizcha ijtimoiy-iqtisodiy tizimlar barqarorligiga doir to‘rtta yondashuvni ajratib ko‘rsatish mumkin 

(1-jadval).

1-jadval: Ijtimoiy-iqtisodiy tizimlarning barqarorligini ta’riflashga oid yondashuvlar1

Yondashuvning mohiyati Iqtisodchi olimlarning 
yondashuvlari

Ijtimoiy-iqtisodiy tizimning barqarorligi tizimning xavfsizligi, barqarorligi, ishonchliligi, 
yaxlitligi va mustahkamligi bilan bog‘liq

L.I.Abalkin,
A.L.Bobrov,
D.V.Gordienko,
A.Livshits,
T.M.Konoplyanik

Barqarorlik ijtimoiy-iqtisodiy tizimdagi asosiy parametrlarning nisbiy o‘zgarmasligi, 
tizimning ma’lum vaqtgacha o‘zgarishsiz qolish qobiliyati sifatida

A.L.Gaponenko,
C.M.Ilyasov,
V.D.Kalashnikov,
T.G.Krasnova,
O.V.Kolomiychenko,
V.E.Poxchin,
A.G.Shelomensev

Barqarorlik ijtimoiy-iqtisodiy tizimning dinamik muvozanatni saqlash qobiliyati sifatida 
talqin etiladi

E.C.Bodryashov,
V.A.Kretinin,
N.V.Chaykovskaya

Ijtimoiy-iqtisodiy tizimning barqarorligi tizimning barqaror ishlashi, rivojlanishi, belgilangan 
traektoriya bo‘ylab harakatni davom ettirishi, o‘z-o‘zini rivojlantirish qobiliyati bilan bog‘liq

A.I.Drujinin,
O.N.Dunaev,
B.K.Esekin,
M.Y.Kalinchikov,
A.M.Ozina,
Sh.Capargali,
L.L.Terexov

Hudud barqarorligini ta’minlashning asosiy elementidan biri moliyaviy barqarorlik bo‘lib, u moliyaviy oqimlar 
muvozanati, hududning faoliyatini ma’lum vaqt davomida saqlab turishiga imkon beruvchi mablag‘lar mavjudligi 
bilan belgilanadi.

T A D Q I Q O T  M E T O D O L O G I YA S I
Ushbu maqolaning metodologiyasini deduksiya, tasniflash, umumlashtirish, qiyosiy, nazariy talqin va tah-

liliy uslublardan foydalanilgan, bibliografik o‘rganish natijasida hududlarning iqtisodiy xavfsizligini baholash ind-
ikatorlari va ularning chegaraviy qiymati tushunchasi paydo bo‘lishi, hududlarda iqtisodiy xavfsizlikni ta’minlash-
ning omillari va zarurati xorijiy tajriba asosida aniqlangan.

T A H L I L  V A  N A T I J A L A R
Hududning moliyaviy barqarorligi – hududning shunday ijtimoiy-iqtisodiy holati bo‘lib, u hududiy birlik 

tarkibidagi moliyaviy oqimlarning samarali ishlashi orqali aholining turmush sifatini oshirishni ta’minlaydi, shu 
bilan birga, ularning muvozanatini saqlaydi. Hududning moliyaviy barqarorligi asosan iqtisodiyot raqobatbar-
doshligi bilan belgilanadi. Ma’lumki, iqtisodiy rivojlanishi yuqori hududlar katta ichki moliyaviy resurslarga ega 
bo‘lib, bu ularning moliyaviy barqarorligiga ta’sir qiladi. Aksincha, moliyaviy barqarorlik darajasi nisbatan past 
bo‘lishligi tufayli hudud raqobatbardosh bo‘ladi. Hududning moliyaviy barqarorligi deganda hududiy hokimi- 
yat organlari vakolatlarini ta’minlash maqsadida hududning pul mablag‘lari daromadi va xarajatlari balansi 
hamda ichki va tashqi omillar ta’sirida ularning mutanosib o‘zgarishi, bu joriy va uzoq muddatli istiqbolda uning 
ijtimoiy-iqtisodiy va siyosiy rivojlanishi tushuniladi. Ta’kidlash joizki, bu, avvalo, hududning o‘z majburiyatlari 
bo‘yicha to‘lov qobiliyati, shuningdek, o‘z manbalari hisobidan kengaytirilgan takror ishlab chiqarishni amalga 
oshirish uchun sharoit yaratuvchi iqtisodiyotning holatidir. Hududning moliyaviy barqarorligini sifat jihatidan 
baholashning asosiy mezonlari uning moliyaviy imkoniyatlari hisoblanadi.

1 Muallif ishlanmaci.

Iqtisodiy adabiyotlarda “hududning moliyaviy salohiyati” ta’rifining mohiyatini aniqlash uchun quyidagi yon-
dashuvlar mavjud:

1-jadval: “Hududning moliyaviy salohiyati” tushunchasinining mohiyatini aniqlashdagi yondashuvlar2

№ Yondashuvlarning 
nomi Tavsifi

1 Resursli yondashuv

Unda hududlarning moliyaviy salohiyati vaqt o‘tishi bilan o‘zgarib turuvchi moliyaviy 
resurslar hajmining o‘zgarishida namoyon bo‘ladi. Shu bilan birga, mazkur yondashuv 
tarafdorlari moliyaviy salohiyat shakllanishi borasida turli sohalarni belgilaydi, ya’ni davlat 
moliyasi, hududning davlat hokimiyati organlari, xo‘jalik yurituvchi subyektlarining moliyaviy 
mablag‘lari, moliya-kredit sohasining moliyaviy resurslari, jamoat tashkilotlarining moliyaviy 
resurslari, aholining moliyaviy resurslari va tashqi mablag‘lar.

2

Moliyaviy 
salohiyatni 
aniqlashda natijali 
yondashuv

Muntazam daromad (natija) olishga asoslangan. Mazkur yondashuv doirasida moliyaviy 
salohiyat rejali progrnoz hisob-kitoblarning elementi bo‘lgan va quyidagilarni o‘z ichiga 
olgan moliya-budjet siyosati samaradorligining kompleks ko‘rsatkichi sifatida belgilanadi: 
byudjet salohiyatini yig‘indisi, aholi daromadlari, pul va sug‘urta tashkilotlari mablag‘lari, 
shuningdek, qarz mablag‘lari. Ko‘rsatkichda “foydalanilmaydigan zaxiralar parametrlari, 
hisobga olinmagan daromadlar va turli xil xavf tug‘diruvchi omillar ta’siri natijasida 
yo‘qotishlar”ni hisobga olgan holda daromadlarning potensial qiymatlari aks etadi.

3
Resurslarga 
yo‘naltirilgan 
yondashuv

Moliyaviy salohiyat ayrim iqtisodiy subyektlarning takror ishlab chiqarish jarayonini 
ta’minlovchi hudud yoki hududlarni ijtimoiy-iqtisodiy rivojlantirish uchun resurslardan 
maqsadli foydalanish sifatida belgilanadi.

Mavjud yondashuvlarni tizimlashtirish “hududning moliyaviy salohiyati” ta’rifining keng va tor talqinini 
aniqlash imkonini beradi. Shunday qilib, tor talqinga ko‘ra, moliyaviy salohiyat “hududning moliyaviy salohiyati” 
ta’rifi, ya’ni unda joylashgan korxonalar moliyaviy salohiyati yig‘indisiga keltiriladi. Moliyaviy salohiyatning keng 
tushunchasi uning tarkibiga quyidagi elementlar: konsolidatsiyali (birlashtirilgan) byudjet; byudjetdan tashqari 
mablag‘lar, byudjetlararo oqimlar, mamlakat subyektlari yoki mahalliy o‘zini-o‘zi boshqarish organlari va ma’mu-
riyati tomonidan chiqarilgan qimmatli qog‘ozlar, barcha mulk shaklidagi korxona va tashkilotlarning moliyaviy 
salohiyati, aholining naqd yoki bankdagi mablag‘lari moliyaviy institutlar, shuningdek, turli xil qimmatli qog‘ozlar 
shaklida; hududiy kredit-moliya tizimi muassasalarining moliyaviy resurslari, shuningdek, boshqa hududlardan 
banklar jalb etgan mablag‘larni kiritish bilan bog‘liq. 

Hududlardagi moliyaviy salohiyatning iqtisodiy mohiyati to‘rt jihatning yig‘indisi bilan belgilanadi:

1-rasm: Hududlardagi moliyaviy calohiyatning iqticodiy mohiyati3

Hozirgi kunda intensiv takror ishlab chiqarish omillarining ahamiyati tobora ortib borishi bilan bir qatorda, 
moliyaviy salohiyatning sifat xususiyatlari ahamiyati ortib bormoqda. Hududdagi mavjud iqtisodiy munosa-
batlarning umumiy spektrini aks ettiruvchi moliyaviy salohiyat hudud iqtisodiy rivojlanishi va boshqaruv qaro-
rlarining sifat ko‘rsatkichi hisoblanadi. Shuning uchun hududning moliyaviy salohiyatini boshqarish hududni 
strategik, taktik va operativ boshqarishning muhim elementlaridan biridir4.

2 Muallif ishlanmasi
3 Muallif ishlanmasi.
4 Xamidova F. A. Barqaror rivojlanish sharoitida mintaqaning moliyaviy-investitsion salohiyati // “Logistika va iqtisodiyot” ilmiy-elektron 

Hududning moliyaviy salohiyati va uni boshqarish hududning barqaror rivojlanishini ta’minlash nuqtai 
nazaridan olimlar tomonidan an’anaviy ravishda shakllanish manbalari nuqtai nazaridan emas, balki ehtimoliy 
foydalanish yo‘nalishlari bo‘yicha tarkibiy-funksional yondashuv nuqtai nazardan o‘rganilishi kerak. Bunday yon-
dashuv foydalanishga tayyor resurslar va foydalanishga mo‘ljallangan vositalar o‘rtasida mavjud vaqtni hisobga 
olishni ta’minlaydi. Biroq hududlarni faqat ichki zaxiralar hisobiga va vaqtincha bo‘sh moliyaviy resurslarni jalb 
etish hisobiga rivojlantirish imkoniyati deyarli yo‘qotiladi. Hududlar o‘z hududlarida to‘plangan barcha moliyaviy 
resurslarga ham egalik qilish huquqiga ega emas (ma’lum qismi yuqori darajadagi hukumat daromadlari his-
oblanadi). Bundan tashqari, hududiy rivojlanishning moliyaviy ta’minlanish darajasini tenglashtirish maqsadida 
amalga oshirilgan moliya tizimi yuqori bo‘g‘inidagi mablag‘larni davlatning ichki qayta taqsimlash jarayonida 
joylarda jamlangan moliyaviy resurslar miqdori mavjud moliyaviy salohiyat miqdoridan oshishi mumkin5.

Hududning moliyaviy-investitsion salohiyati etarlicha yangi tushuncha bo‘lib, uning mohiyati o‘zaro bog‘liq 
uchta xususiyatning birligidan iborat (1-rasm). Umuman, moliyaviy-investitsion salohiyatni ishlab chiqarish omil-
lari to‘plamini va hududda mavjud kapitalni qo‘yilmalar sohalari sifatida o‘rganish mumkin. Tor ma’noda moli-
yaviy-investitsion salohiyat asosiy makroiqtisodiy jihatlar, hududning ishlab chiqarish omillari (tabiiy resurslar, 
ishchi kuchi, asosiy vositalar, infratuzilma va hokazolar) bilan ta’minlanganligi, aholining iste’mol talabi va 
boshqa ko‘rsatkichlarni hisobga oluvchi miqdoriy tavsifdir.

2-rasm: Hududning moliyaviy-invectitsion calohiyatining xucuciyatlari6

Tuzilmaviy jihatdan hududning moliyaviy-investitsion salohiyati uchta: iqtisodiy, resurs va ijtimoiy tarkibiy 
qismining yig‘indisi sifatida ifodalanishi mumkin. Mazkur amallar o‘zaro bog‘liq, bir-birini to‘ldiradi va uning 
bog‘liqlik, uzviylik mohiyati sifatida foydalanilganda yuzaga keladi (3-rasm).

 
 

 

 

  

3-pacm: Hududning moliyaviy-investitsion salohiyati tarkibi7

jurnal. www.economyjournal.uz. №2, 2021. B. 243–25. www.economyjournal.uz/maqola/Maqolalar_2021_2_son.pdf
5 Xamidova F. A. Barqaror rivojlanish sharoitida mintaqaning moliyaviy-investitsion salohiyati // “Logistika va iqtisodiyot” ilmiy-elektron 

jurnal. www.economyjournal.uz. №2, 2021. B. 243–25. www.economyjournal.uz/maqola/Maqolalar_2021_2_son.pdf 
6 Muallif ishlamnasi.
7 Muallif ishlanmaci.

Hudud moliyaviy-investitsion salohiyatining moliya-iqtisodiy salohiyat tarkibikengaytirilgan takror ishlab 
chiqarish va ijtimoiy muammolarni hal etishga qaratilgan bo‘lib, bu uning barcha elementlari faol amal qilib, 
o‘zaro ta’sirga ega bo‘lgandagina ta’minlanishi mumkin. Bunda hudud moliyaviy-investitsion salohiyatining iqti-
sodiy komponenti rivojlanib borishi, bir tomondan, o‘z iqtisodiy salohiyati (tabiiy-resurs, ishchi kuchi, ishlab 
chiqarish, infratuzilma salohiyati), boshqa tomondan, hukumat institutlarining uni boshqarishning samarali mex-
anizmlarini yaratish qobiliyatiga (boshqaruv va tashqi iqtisodiy salohiyat) bilan belgilanadi8.

3-rasmga ko‘ra, hudud moliyaviy-investitsion salohiyatining iqtisodiy komponenti nisbatan past rivojlangan 
bo‘lsa, hudud tashqi manbalar va boshqa hududlar bilan o‘zaro iqtisodiy bog‘liqlik jarayoniga shunchalik bog‘liq 
bo‘ladi. Demak, hudud moliyaviy-investitsion salohiyatining iqtisodiy tarkibiy qismini samarali qo‘llashning 
asosiy mezoni boshqaruv qarorlarining maqbulligini oshirish bo‘lib, u siyosiy qo‘llab-quvvatlash va ma’lum 
rejalashtirish yo‘nalishlariga ega hamda jamoatchilik fikri manfaatlarini ifoda etishi kerak. Moliyaviy-investit-
sion salohiyatning resursli komponenti hudud moliyaviy resurslari yig‘indisini aks ettiradi. Hududning barqaror 
rivojlanishini ta’minlash nuqtai nazaridan uning moliyaviy-investitsion salohiyatni shakllantirishdagi ahamiyati 
uchta pozitsiya: hudud moliyaviy mablag‘lari (moliyaviy resurslari) uning iqtisodiy faoliyatini qo‘llab-quvvatlashi 
(ta’minlashi) imkoniyati; moliyaviy mablag‘lar tarkibi va hajmi; moliyaviy resurslarni maksimal darajada jalb 
etish, foydalaniluvchi resurslarning maqbul tuzilishi orqali erishish mumkin bo‘lgan iqtisodiy obyektni rivojlanti- 
rishning real samarasi bo‘yicha o‘rganilishi kerak.

Pesursli komponentni shakllantirish nuqtai nazaridan quyidagilarni ajratib ko‘rsatish kerak:

1) yaratilgan (ma’lumotli) resurslar – hududda faoliyat yuritayotgan xo‘jalik yurituvchi subyektlarning ishlab 
chiqarish-xo‘jalik faoliyati natijasida olingan moliyaviy natijalar, shuningdek, hudud aholisining pul mab-
lag‘lari9; 

2) hudud ixtiyoridagi moliyaviy resurslar – pul mablag‘lari fondlari bo‘yicha resurslarni qayta taqsimlashni 
hisobga olgan holda shakllangan moliyaviy resurslar, ya’ni hududda sanoat va ijtimoiy rivojlanish uchun 
foydalanish mumkin bo‘lgan resurslar miqdorini namoyon etadi10.

Moliyaviy-investitsion salohiyat resursli komponentini oshirishning asosiy vazifasi belgilangan muddat-
gacha moliyaviy resurslarning zarur hajmini kafolatlangan moliyalashtirish manbalari hisobidan to‘liq va o‘z 
vaqtida ta’minlash hisoblanadi. Hudud tizimidagi mazkur ta’minot obyekti hududdagi joriy va investitsiya faoli-
yatini moliyalashtirish hamda uning moliyaviy barqarorligini oshirish uchun hududning moliyaviy-investitsion 
salohiyatini maksimal darajada oshirish jarayonidir.

Hududdagi moliyaviy-investitsion salohiyatning resursli komponentini shakllantirish jarayoni moliyaviy 
resurslarning kirib kelishi va chiqib ketishiga yoki ularning ma’lum vaqt (hisobot berish) oralig‘idagi iqtisodiy 
tizimdagi farqi natijalariga asoslanadi. Mazkur jarayon moliyaviy resurslarning maksimal ijobiy saldosini ta’min-
lashi kerak, bu esa hududlarni rivojlantirish uchun moliyaviy barqarorlik chegarasini shakllantirish imkonini 
beradi.

Hududiy resurslar oqimiga quyidagilar kiradi: ma’lum vaqt oralig‘ida hududning soliqli va soliqsiz daromad-
lari; ma’lum vaqt oralig‘ida hududiy iqtisodiyotni rivojlantirishga kiritilgan nomoliyaviy sohadagi investorlarning 
resurslari; ma’lum vaqt oralig‘ida hududdagi iqtisodiy subyektlar rivojlanishiga kapital qo‘yilmalarni ta’minlovchi 
hududiy kredit tizimi resurslari; hududlarni rivojlantirishni qo‘llab-quvvatlash doirasida hududlar tomonidan 
olingan byudjetlararo transfertlar11.

Ma’lum vaqt oralig‘ida resurslarni investitsiya yo‘nalishi bo‘yicha resurslarning chiqib ketishi: byudjet 
xizmatlari iste’molchilarini moliyalashtirish uchun resurslarni ajratish (joriy byudjet xarajatlarini amalga oshirish); 
investitsiya dasturlarini moliyalashtirish (byudjet kapital xarajatlari va investorlarning kapital qo‘yilmalari); 
hududiy kredit tizimidan olingan resurslar uchun to‘lov; byudjet daromadlarini qayta taqsimlash tizimi doirasida 
mablag‘larni yuqori byudjetga o‘tkazish12.

Ta’kidlash joizki, moliyaviy-investitsion salohiyatni shakllantirishda moliyaviy resurslarning ahamiyatini 
aniqlashda o‘ziga xos murakkabliklar mavjud. Tadqiqotlar ko‘rsatishicha optimal variantni izlash va mavjud 
omillardan foydalanishni kuchaytirishni taqozo etadi. Yana bir jihat uning cheklangan ko‘rinishi moliyaviy-inves-
titsion salohiyat shakllanishi va amalga oshirilishini sekinlashtirishi yoki oshkor qilish mumkinligi hisoblanadi.

8 Xamidova F. A. Barqaror rivojlanish sharoitida mintaqaning moliyaviy-investitsion salohiyati // “Logistika va iqtisodiyot” ilmiy-elektron 
jurnal. www.economyjournal.uz. №2, 2021. B. 243–25. www.economyjournal.uz/maqola/Maqolalar_2021_2_son.pdf

9 www.economyjournal.uz/maqola/Maqolalar_2021_2_son.pdf
10 www.economyjournal.uz/maqola/Maqolalar_2021_2_son.pdf
11 Xamidova F. A. Barqaror rivojlanish sharoitida mintaqaning moliyaviy-investitsion salohiyati // “Logistika va iqtisodiyot” ilmiy-elektron 

jurnal. www.economyjournal.uz. №2, 2021. B. 243–25. www.economyjournal.uz/maqola/Maqolalar_2021_2_son.pdf
12 Xamidova F. A. Barqaror rivojlanish sharoitida mintaqaning moliyaviy-investitsion salohiyati // “Logistika va iqtisodiyot” ilmiy-elektron 

jurnal. www.economyjournal.uz. №2, 2021. B. 243–25. www.economyjournal.uz/maqola/Maqolalar_2021_2_son.pdf

Hudud moliyaviy-investitsion salohiyatining ijtimoiy komponenti hududdagi aholiga eng qulay yashash sha-
roitlarini ta’minlash uchun imkoniyatlar va aholini ijtimoiy-iqtisodiy qo‘llab-quvvatlashnning kompleks majmuidir.

Ijtimoiy komponentni shartli ravishda resurslarning ikki blokiga ajratish mumkin: inson resurslari va hudud-
ning ijtimoiy infratuzilmasi. Inson resurslari shaxs nuqtai nazaridan har bir inson uchun mavjud bilim, ko‘nikma, 
motivatsiya zaxiralari bilan belgilanadi. Ijtimoiy infratuzilma – turli xil xizmatlar ko‘rsatish orqali insonning 
shaxsiy va ijtimoiy ehtiyojlarini amalga oshirish jarayonida kompleks takror ishlab chiqarishga yordam beruvchi 
tarmoqlar va tadbirlar yig‘indisidir. 

Qayd etish kerakki, bu komponentning moliyaviy-investitsion salohiyat tarkibidagi ahamiyatining oshishi 
jamiyat va bilimlar iqtisodiyotining rivojlanish jarayonlari bilan bog‘liq bo‘lib, axborot resurslari zaxiralari kamay-
maydi, aksincha, ortib boradi13.

Moliyaviy-investitsion salohiyatdagi iqtisodiy, resursli va ijtimoiy komponentlarning o‘zaro bog‘liqligi amalda 
(ularning imkoniyatini shakllantirish va rivojlantirishdagi o‘rni hamda ahamiyatiga ko‘ra) ularning optimal nis-
batlarini aniqlash zaruratini belgilaydi. Biror elementning o‘zgarishi o‘z-o‘zidan rentabellikning pasayishi yoki 
boshqa elementlarning faoliyat samaradorligining kamayishiga sabab bo‘ladi, chunki ular tizimli va o‘zaro bir-
likda amal qiladi.

Umuman, hududning moliyaviy-investitsion salohiyati ko‘p qirrali iqtisodiyot va rivojlangan infratuzilmani 
shakllantirishga qaratilgan investitsion faoliyatni amalga oshirish uchun zarur miqdordagi moliyaviy va inves-
titsiya resurslarini shakllantirishni ifodalaydi. Turli xil moliyaviy-investitsion resurslarni birlashtirish va ularni 
hududiy iqtisodiyotni o‘zgartirish uchun investitsiya dasturlariga yo‘naltirish moliyaviy-investitsion salohiyatni 
boshqarishni talab etadi.

Samarali boshqaruvni ta’minlash nuqtai nazaridan hududning moliyaviy-investitsion salohiyatini darajalar 
bo‘yicha taqsimlash maqsadga muvofiq: haqiqiy salohiyat (erishilgan salohiyat) – hudud ega bo‘lgan turli xil 
xususiyatlarga ega resurslar, hududiy rivojlanishning ma’lum darajasiga erishish uchun takror ishlab chiqarish 
jarayonida ishtirok etishi mumkin bo‘lgan vosita va manbalarning haqiqiy to‘plami; istiqbolli potensial (ehtimoliy 
potensial) – hudud uchun mavjud imkoniyatlarning maksimal miqdori, unga erishish ehtimoli hududiy bosh-
qaruv sifati va tashqi muhitning qulay ta’siri orqali belgilanadi.

Hududiy boshqaruv jarayonida kelgusida foydalanish nuqtai nazaridan hududdagi moliyaviy-investitsion 
salohiyatning tizimli modelini ishlab chiqishda tizim tahlilning quyidagi asosiy jihatlarini hisobga olish zarur 
(4-jadval).

4-jadval: Hududdagi moliyaviy-investitsion salohiyatning tizimli modelini ishlab chiqishdagi asosiy jihatlar14

№ Asosiy jihatlar nomi Tavsifi

1 Tarkibiy yo‘nalishga doir Salohiyat turlarini aniqlash, salohiyat elementlarining differensial xususiyatlarini 
shakllantirish, salohiyat elementlari umumiyligi va quvvatini baholashdan iborat

2 Tizimli jihat

Salohiyatlar tizimi tarkibiy xususiyatlarini (aloqa turlari, miqdor va sifat jihatdan 
o‘zaro bog‘liqliklarini) aniqlash salohiyatlar iyerarxiyasini aniqlashdan iborat bo‘lib, 
salohiyatlar tizimining hududga nisbatan tashqi muhit bilan muvofiqlashtirish 
aloqalarini barqaror rivojlantirishning ahamiyati va bu aloqalar umumiyligini belgilash 
bilan bog‘liq

3 Funksional jihat
Hududiy rivojlanish tizimidagi salohiyat funksiyalarini aniqlash, salohiyatlardagi 
o‘xshashlik va farqlarni aniqlash, hududiy salohiyatning funksional tuzilishini aniqlash 
maqsadida funksiyalarni taqqoslashdan iborat

4 Integral jihat Barcha salohiyatlar tizimidagi ziddiyatlarni, aniqlangan ziddiyatlarni hal etish yo‘l-
yo‘riq va usullarini aniqlashdan iborat

5 Tarixiy jihat
Hududlarning salohiyatini ularning tarixiy rivojlanish “prizmasi” orqali o‘rganish, 
ularning shakllanishi va rivojlanish bosqichlarini aniqlash, aniqlangan tendensiyalar 
uchun qabul qilingan rivojlanish xususiyatlari bilan taqqoslash

Mazkur modelning asosiy prinsiplari quyidagilar bo‘lishi kerak: murakkablik, ya’ni hududdagi moliyaviy-in-
vestitsion salohiyatning barcha muhim jihatlarini hisobga olish; asosiy ko‘rsatkichlarning o‘zaro bog‘liqligi va 
hududiy rivojlanishning xususiy va integral ko‘rsatkichlarining ierarxik tartibli tuzilmasidan foydalanish hiso-

13 www.economyjournal.uz/maqola/Maqolalar_2021_2_son.pdf
14 Muallif ishlanmasi.

bini o‘z ichiga olgan ko‘rsatkichlar tizimliligi; hududiy rivojlanishning asosiy ko‘rsatkichlarini tanlashda dastlabki 
ma’lumotlarning qiyosiy ishonchlilik omillari hisobi; maksimal darajada ta’minlash, Respublika va hududiy bosh-
qaruv darajalarida tegishli qarorlarni qabul qilish nuqtai nazaridan modelning chiqish parametrlari axborotliligi; 
asosiy va integral ko‘rsatkichlar bo‘yicha hududiy ko‘rsatkichlarning optimal o‘zgaruvchanlik darajasiga erishish.

Umuman, hududning moliyaviy salohiyatini maqbullashtirish modelini shakllantirish quyidagi yo‘nalishlarni 
o‘z ichiga oladi:

■ Moliyaviy salohiyat darajasiga ta’sir qilishi mumkin bo‘lgan omillar to‘plamini aniqlash va tizimlashtirish 
hamda hududning rivojlanish darajasidagi yakuniy xulosani shakllantirish. Mazkur omil guruhlarining 
ta’siri hududdagi iqtisodiy rivojlanishning ustuvor yo‘nalishlariga doir dasturlarni takomillashtirishga 
xizmat qiladi.

■ Moliyaviy salohiyat darajasida omillarning ta’siri xususiyati va darajasini baholash. Pesurslarning chek-
langanligi yoki ortiqcha miqdorini shakllantirishga sabab bo‘lish ehtimoliga ega vaziyatlar tahlil qilinadi, 
ehtimoliy taqchillik yoki ortiqcha miqdor miqdoriy baholanadi.

■ Tasodifiy omillar ta’siri natijasida kelib chiquvchi resurslar yo‘qotilishini kamaytirish.

■ Mavjud resurslarning miqdorini kamaytiruvchi “muammoli joylar”ni aniqlash.

■ Tashkiliy tadbirlarni ishlab chiqish, ularni amalga oshirish hududning moliyaviy salohiyatini mustahkam-
lash imkonini beradi.

X U L O S A  V A  T A K L I F L A R
Shunday qilib, hududning moliyaviy-investitsion salohiyatini shakllantirish va uning barqaror rivojlanishini 

ta’minlash nuqtai nazaridan boshqarish hududning moliyaviy-investitsion resurslarini jalb qilish va ulardan 
samarali foydalanishni ta’minlovchi muhim vazifa hisoblanadi. Cheklangan resurslar, amalga oshirish uchun 
tanlangan dasturlar va loyihalarni qayta ko‘rib chiqish zarurligini yoki salohiyatning tarkibiy qismlariga ta’sir 
qilish usullarini keltirib chiqarishi mumkin15.

Moliyaviy-investitsion salohiyatga ta’sir etuvchi asosiy vositalar quyidagilar bo‘lishi kerak: 

1) turli manbalarga ega moliyalashtirish tizimini tashkil etish orqali salohiyatni oshirish; 

2) moliyaviy-investitsion infratuzilma institutlarini shakllantirish;

3) moliyaviy resurslarning hududiy bozorlarini faollashtirish.

Shu bilan birga, resurslar cheklanganligi sababli moliyaviy-investitsion salohiyatni oshirish imkoniyatini 
investitsiya faoliyatini moliyalashtirishning keng qamrovli hududiy tizimini tashkil etish orqali ta’minlash mumkin. 
Ushbu tizim ko‘p yo‘nalishga ega bo‘lishi kerak, ya’ni har tomonlama va mustaqil ravishda foydalanish mumkin 
bo‘lgan an’anaviy hamda yangi moliyaviy resurslarni jalb etish turlari va usullarining yig‘indisiga asoslangan 
bo‘lishi kerak.

Mazkur vositalarga quyidagilarni kiritish mumkin deb hisoblaymiz: davlat-xususiy sheriklik tizimi, loyihani 
moliyalashtirish mexanizmi, sindikatli kreditlashni amalga oshirish uchun hududiy moliya-kredit tizimi resurs-
lari konsentratsiyasi; qimmatli qog‘ozlarni chiqarish asosida investitsiya moliyaviy vositalaridan foydalanishni 
kengaytirish; hayotni sug‘urtalash bo‘yicha operatsiyalarni kengaytirish va zaxiralarni maxsus davlat qimmatli 
qog‘ozlariga joylashtirish uchun sug‘urtalovchilarning investitsion imkoniyatlaridan foydalanish; noan’anaviy 
manbalar16.

Shunday qilib, hududning barqaror ijtimoiy-iqtisodiy rivojlanishini ta’minlash, bir tomondan, moliyaviy-in-
vestitsion infratuzilma shakllanishi va rivojlanishi bilan bog‘liq bo‘lsa, boshqa tomondan, hududning moli-
yaviy-investitsion faoliyat uchun ularning xususiyatlariga ko‘ra, turli ko‘rinishdagi moliyaviy vositalar mavjudligi 
bilan bog‘liq17.

15 Xamidova F. A. Barqaror rivojlanish sharoitida mintaqaning moliyaviy-investitsion salohiyati // “Logistika va iqtisodiyot” ilmiy-elektron 
jurnal. www.economyjournal.uz. №2, 2021. B. 243–25. www.economyjournal.uz/maqola/Maqolalar_2021_2_son.pdf

